
QORTI ĊIVILI 

PRIM'AWLA 

ONOR. IMĦALLEF 

LAWRENCE MINTOFF 

Seduta tat-13 ta’ Novembru, 2015 

 

Rikors Maħluf Nru. 1100/14LM 

 

Schembri & Sons Limited (C4225) 

vs. 

Carmelo Abdilla & Sons Limited (C3575) 

 

Il-Qorti, 

Rat ir-Rikors Maħluf tas-soċjetà attriċi Schembri & Sons Limited (C4225) li 

kien ippreżentat fit-2 ta’ Diċembru, 2014 fejn għar-raġunijiet hemm imfissra 

għamlet is-segwenti talbiet: 

1. Illi permezz ta’ ittra uffiċjali tas-6 ta’ Novembru, 2014, ittra numru 

3509/14 u li kopja tagħha ġiet annessa u mmarkata Dokument A, is-

soċjetà intimata qed tallega li għandha dritt tirċievi mingħand is-

soċjetà esponenti s-somma ta’ mitejn u ħamsa u tletin elf, disgħa 

mija u erba’ u ħamsin ewro u tmienja u tletin ċenteżmu 

(€235,954.38) maqsuma bejn sorte u mgħax kif aħjar deskritt fl-ittra 

uffiċjali annessa. 

 

2. Illi s-soċjetà esponenti tiċħad illi hija debitriċi tas-soċjetà intimata 

f’dik is-somma jew kwalunkwe somma oħra verjuri illi hi m’għandha 

tagħti xejn lilha. 

 

3. Illi s-soċjetà intimata kienet ġjà f’okkażjoni preċedenti, madwar 

ħames snin ilu u permezz ta’ ittra uffiċjali oħra datata 16 ta’ 

Diċembru, 2009 annessa u mmarkata Dokument B, għamlet 

pretensjoni għall-ħlas simili għal dak imsemmi iżjed ‘il fuq u 

ciononostante baqgħet qatt ma ġabet ‘il quddiem f’proċeduri 

appożiti talba għall-ħlas kontra s-soċjetà rikorrenti. 

 

4. Illi mid-data ta’ meta s-soċjetà rikorrenti rċeviet kemm l-ittra 

uffiċjali Dokument B anness kif ukoll l-ittra uffiċjali Dokument A 

anness, hija baqgħet qatt ma ġabet ‘il quddiem il-pretensjoni 

tagħha għall-ħlas tas-somma msemmija fl-ittra uffiċjali Dokument 

A. 

Għaldaqstant u in vista tal-premess, is-soċjetà rikorrenti titlob bir-

rispett lil din l-Onorabbli Qorti sabiex ai termini tal-Artikoli 403-415 tal-

Kap. 12 tal-Liġijiet ta’ Malta: 

1. Tipprefiġġi żmien li m’għandux ikun iktar minn tlett xhur 

sabiex is-soċjetà intimata ġġib ‘il quddiem b’kawża l-

pretensjoni tagħha (recte) kif kontenuta fl-ittra uffiċjali 

Dokument A fuq imsemmi; 

 

2. U fin-nuqqas timponi fuq is-soċjetà intimata s-skiet perpetwu 

u li tiġi lilha impeduta li taġġixxi iżjed kontra s-soċjetà 

rikorrenti għall-pretensjoni fuq riferita. 

Bl-ispejjeż kontra s-soċjetà konvenuta, bl-inġunzjoni tad-diretturi u 

uffiċjali tagħha għas-subizzjoni u b’riżerva għal kull azzjoni spettanti lis-

soċjetà rikorrenti għad-danni.  

 

Rat ir-Risposta Maħlufa tas-soċjetà konvenuta Carmelo Abdilla & Sons 

Limited (C3575) li ġiet ippreżentata fit-22 ta’ Diċembru, 2014, li biha 

ppremettiet u eċċepiet kif ġej:  

1. Preliminarjament, illi l-azzjoni attriċi hija perenta ai termini tal-

Artikolu 403 tal-Kap. 12 billi l-istess soċjetà naqset li tipproċedi fi 

żmien sena minn meta l-esponenti avżatha bil-miktub bil-

pretensjonijiet tagħha għall-ħlas tal-prezz ta’ żrar u ramel fornut 

lilha; 

2. F’kull każ u mingħajr preġudizzju, l-azzjoni ta’ jattanza proposta 

mis-soċjetà attriċi mhijiex ammissibbli billi l-ittri uffiċjali indikati 

minnha tas-16 ta’ Diċembru, 2009 u tas-6 ta’ Novembru, 2014 kienu 

meħtieġa b’neċessità u kawtela ġuridika għall-konservazzjoni u l-

protezzjoni tad-drittijiet tal-eċċepjenti. 

Apparti dawn l-ittri uffiċjali, l-eċċepjenti kienet regolarment tibgħat 

statements tal-kont dovut mill-attriċi, u din qatt ma oġġezzjonat 

għalihom. 

3. Salvi eċċezzjonijiet ulterjuri. 

 

Semgħet ix-xhieda.  

Rat l-atti proċesswali kollha. 

 a et konji  joni tal-provi kollha miġbura. 

Semgħet l-avukati tal-partijiet jittrattaw. 

Rat il-verbal tas-seduta tat-13 ta’  rar, 201  fejn il-ka ża tħalliet għas-

sentenza.  

Rat is-senten a in parte mogħtija minn  in il-Qorti fl-24 ta’ Marzu, 2015 fejn 

għar-raġunijiet hemm imfissra i  eċi iet illi tiċħa  l-eċċe  jonijiet tas-soċjetà 

konvenuta u tilqa’ l-ewwel talba tas-soċjetà attriċi u, a tenur tal-Artikoli 403 u 

404 tal-Kap. 12 tal-Liġijiet ta’ Malta, tat żmien ta’ tliet xhur lis-soċjetà 

konvenuta sabiex iġġib ‘il qu  iem b’ka ża kontra s-soċjetà attriċi l-

pretensjoni tagħha kif dedotta fl-ittri uffiċjali tagħha tas-16 ta’ Diċembru, 

2009 u tas-6 ta’ Novembru, 2014. Barraminhekk irriservat illi tipprovdi dwar 

it-tieni talba tas-soċjetà attriċi u   ar il-kap tal-ispejjeż  ara li jgħa  i l-

imsemmi terminu ta’ tlett xhur. 

Rat il-verbal tas-seduta tal-24 ta’ Mar u, 201  fejn il-ka ża tħalliet għas-

seduta tad-29 ta’ Settembru, 2015 għal informazzjoni ulterjuri.  

Rat il-verbal tas-seduta tad-29 ta’ Settembru, 201  fejn l-avukat Pawlu Lia 

għas-soċjetà konvenuta informa l-Qorti li s-soċjetà konvenuta mexxiet ‘il 

qu  iem b’ka ża kontra is-soċjetà attriċi l-pretensjoni tagħha kif dedotta fl-

ittri uffiċjali tagħha tas-16 ta’ Diċembru, 2009 u tas-6 ta’ Novembru, 2014. 

Rat illi l-imsemmija ka ża ġiet fil-fatt intavolata fil-2  ta’ Mejju, 201  (Rikors 

Ġuramentat 490/2015 MH). 

 

Għaldaqstant din il-Qorti qed tastjeni milli tippronunzja ruħha dwar it-tieni 

talba tas-soċjetà attriċi ‘il għaliex ġiet sorvolata meta s-soċjetà konvenuta 

mexxiet ‘il quddiem b’kawża l-pretensjoni tagħha kontra s-soċjetà attriċi 

entro t-terminu mogħti lilha minn din il-Qorti. 

L-ispejjeż tal-kawża għandhom jitħallsu mill-partijiet f’ishma indaqs. 

 

 

Moqrija 

--------------------TMIEM--------------------- 


